
KORXONALAR IQTISODIY 
BARQARORLIGINING NAZARIY 
MODELLARI VA SINERGETIK 
YONDASHUV ASOSIDA 
BAHOLASH MEXANIZMLARI

Iminova Nargizaxon Akramovna
Muhammad al-Xorazmiy nomidagi
Toshkent axborot texnologiyalari universiteti,
AKTSI kafedrasi mudiri, i.f.n., dotsent
E-mail: n.iminova@tuit.uz
ORCID: 0000-0002-0316-9827

Annotatsiya. Mazkur maqolada aloqa sohasi korxonalarining iqtisodiy barqarorligi tushunchasi nazariy jihatdan tahlil 
qilinib, uni baholashning zamonaviy modellari o‘rganiladi. Telekommunikatsiya tarmog‘ining raqamli transformatsiya 
jarayonidagi o‘rni, yuqori kapital sig‘imlilik hamda texnologik tezkor o‘zgarishlar sharoitida iqtisodiy barqarorlikni 
ta’minlash muhim ilmiy-amaliy masala sifatida asoslab beriladi. Maqolada iqtisodiy barqarorlikning klassik va zamonaviy 
yondashuvlari — moliyaviy, ishlab chiqarish, investitsion va innovatsion barqarorlik yo‘nalishlari tizimli ravishda tahlil 
qilinadi. Shuningdek, sinergetik yondashuv asosida korxona faoliyatidagi ichki va tashqi omillar o‘zaro ta’siri orqali 
barqarorlik darajasini aniqlash konsepsiyasi ishlab chiqilgan. Tadqiqot natijasida aloqa korxonalarining iqtisodiy 
barqarorligini kompleks baholashga mo‘ljallangan integrallashgan indeks modeli taklif etilib, uning tarkibiy ko‘rsatkichlari 
ilmiy asoslab berilgan. Mazkur model O‘zbekiston sharoitida telekommunikatsiya korxonalarini strategik boshqarishda 
samarali qo‘llash imkoniyatiga ega.

Kalit so‘zlar: iqtisodiy barqarorlik, aloqa korxonalari, sinergetik yondashuv, integrallashgan indeks, moliyaviy barqarorlik, 
telekommunikatsiya bozori, strategik boshqaruv.

Abstract. This article provides a theoretical analysis of the concept of economic stability of enterprises in the 
telecommunications sector and examines modern models for its assessment. The role of telecommunications networks 
in the process of digital transformation, along with high capital intensity and rapid technological changes, is substantiated 
as an important scientific and practical issue in ensuring economic stability. The study systematically analyzes both 
classical and modern approaches to economic stability, including financial, production, investment, and innovation 
stability. Furthermore, a conceptual framework is developed based on a synergistic approach, which evaluates the level 
of stability through the interaction of internal and external factors affecting enterprise performance. As a result of the 
research, an integrated index model for the comprehensive assessment of economic stability in telecommunications 
enterprises is proposed, and its structural indicators are scientifically justified. The proposed model can be effectively 
applied in the strategic management of telecommunications enterprises in Uzbekistan.

Keywords: economic stability, telecommunications enterprises, synergistic approach, integrated index, financial stability, 
telecommunications market, strategic management.

Аннотация. В данной статье теоретически анализируется понятие экономической устойчивости предприятий в 
сфере связи, а также исследуются современные модели её оценки. Обосновывается роль телекоммуникационной 
отрасли в условиях цифровой трансформации, высокой капиталоёмкости и быстрого технологического обновления 
как важного научно-практического направления обеспечения устойчивости. В работе системно рассматриваются 
классические и современные подходы к экономической устойчивости, включая финансовую, производственную, 
инвестиционную и инновационную составляющие. Кроме того, на основе синергетического подхода разработана 
концепция оценки уровня устойчивости через взаимодействие внутренних и внешних факторов деятельности 
предприятия. В результате исследования предложена интегрированная индексная модель комплексной оценки 
экономической устойчивости предприятий связи, а также научно обоснованы её структурные показатели. Данная 
модель может эффективно применяться в стратегическом управлении телекоммуникационными предприятиями 
в условиях Узбекистана.

Ключевые слова: экономическая устойчивость, предприятия связи, синергетический подход, интегральный 
индекс, финансовая устойчивость, телекоммуникационный рынок, стратегическое управление.

K I R I S H
XXI asr iqtisodiyotida telekommunikatsiya va aloqa sohasi milliy iqtisodiy tizimning tayanch infratuzilmasi 

sifatida shakllanmoqda. Xalqaro Telekommunikatsiya Ittifoqi (ITU) ma’lumotlariga ko‘ra, 2023-yilda dunyo 
bo‘yicha internet foydalanuvchilari soni 5,4 milliard nafarga yetgan bo‘lib, bu global aholi sonining 67 foizini 
tashkil etadi [7]. Telekommunikatsiya xizmatlari hajmining kengayishi hamda raqamli iqtisodiyotning jadal 
rivojlanishi ushbu sohada faoliyat yurituvchi korxonalarning iqtisodiy barqarorligini ta’minlash masalasining 
dolzarbligini yanada oshirmoqda.

O‘zbekiston Respublikasida ham aloqa sohasi strategik ahamiyat kasb etadi. Raqamli iqtisodiyotni 
rivojlantirish bo‘yicha davlat siyosati, xususan, “Raqamli O‘zbekiston-2030” strategiyasi doirasida 
telekommunikatsiya infratuzilmasini modernizatsiya qilish, optik tolali aloqa tarmoqlarini kengaytirish hamda 
mobil aloqa qamrovini oshirish bo‘yicha keng ko‘lamli ishlar amalga oshirilmoqda [1]. 2023-yil yakunlariga ko‘ra, 
respublikada internet tezligi va qamrov darajasi sezilarli darajada oshdi, keng polosali internet abonentlari soni 
6 milliondan ortdi [2].

Aloqa korxonalari yuqori investitsion xarajatlar, texnologik yangilanishlarning tez sur’atlarda kechishi, 
bozor raqobatining kuchayishi hamda tashqi makroiqtisodiy omillar ta’siri ostida faoliyat yuritmoqda. Shu bois 
korxonalarning uzoq muddatli iqtisodiy barqarorligini ta’minlash nafaqat moliyaviy ko‘rsatkichlar, balki ishlab 
chiqarish, innovatsion va institutsional omillar uyg‘unligi asosida kompleks baholanishini talab etadi.

M A V Z U G A  O I D  A D A B I Y O T L A R  S H A R H I
Ilmiy adabiyotlarda iqtisodiy barqarorlik tushunchasi turlicha talqin etiladi. Jumladan, A.D. Sheremet va R.S. 

Sayfulin [3] iqtisodiy barqarorlikni korxonaning moliyaviy mustaqilligi hamda to‘lov qobiliyati bilan bog‘liq holda 
izohlaydi, I.A. Blank [6] esa mazkur tushunchani kapital tuzilmasining muvozanati va pul oqimlari barqarorligi 
orqali asoslaydi. Shu bilan birga, telekommunikatsiya korxonalari faoliyatining o‘ziga xos xususiyatlari — 
yuqori amortizatsiya ulushi, uzoq muddatli investitsiyalar hamda tarmoq effektlarining mavjudligi — iqtisodiy 
barqarorlikni yanada kengroq, tizimli va sinergetik nuqtai nazardan tadqiq etishni taqozo etadi.

Shundan kelib chiqib, mazkur maqolaning asosiy maqsadi aloqa sohasi korxonalarining iqtisodiy 
barqarorligini nazariy jihatdan asoslash hamda uni sinergetik yondashuv asosida baholash mexanizmini 
ishlab chiqishdan iborat. Tadqiqot doirasida iqtisodiy barqarorlik tushunchasining nazariy asoslarini chuqur 
tahlil qilish, aloqa korxonalari faoliyatining o‘ziga xos xususiyatlarini aniqlash, sinergetik yondashuv asosida 
baholash modelini ishlab chiqish hamda integrallashgan indeks metodikasini taklif etish asosiy vazifalar sifatida 
belgilandi.

T A D Q I Q O T  M E T O D O L O G I YA S I
Mazkur tadqiqotda aloqa sohasi korxonalarining iqtisodiy barqarorligini baholashda tizimli, kompleks 

hamda sinergetik yondashuvlardan foydalanildi. Tadqiqot metodologiyasi iqtisodiy barqarorlik tushunchasining 
nazariy tahlilini amalga oshirish, ya’ni kontseptual modelni shakllantirish, ko‘rsatkichlar tizimini ishlab chiqish, 
integrallashgan indeksni hisoblash modelini yaratish hamda sinergetik ta’sirni aniqlash mexanizmini asoslash 
bosqichlarini o‘z ichiga oladi.

Aloqa korxonalari uchun iqtisodiy barqarorlik tarkibiy jihatdan to‘rtta asosiy blok — moliyaviy barqarorlik 
(MB), ishlab chiqarish-texnologik barqarorlik (ITB), investitsion barqarorlik (IB) va innovatsion barqarorlik 

(InB) — asosida shakllantiriladi. Mazkur yondashuv korxona faoliyatining turli yo‘nalishlarini kompleks 
ravishda qamrab olib, ularning o‘zaro bog‘liqligini hisobga olish imkonini beradi. Shundan kelib chiqib, iqtisodiy 
barqarorlikning umumiy integrallashgan ko‘rsatkichi mazkur tarkibiy elementlarning o‘zaro uyg‘unligi asosida 
aniqlanadi.

IBK = w₁MB + w₂ITB + w₃IB + w₄InB
Bu yerda:
IBK - iqtisodiy barqarorlikning integrallashgan ko‘rsatkichi;
w₁, w₂, w₃, w₄ - og‘irlik koeffitsiyentlari (∑wᵢ = 1);
MB - moliyaviy barqarorlik indeksi;
ITB - ishlab chiqarish-texnologik barqarorlik indeksi;
IB - investitsion barqarorlik indeksi;
InB - innovatsion barqarorlik indeksi.
Og‘irlik koeffitsiyentlari ekspert baholash usuli yoki analitik ierarxiya jarayoni (Saaty, 1980) asosida 

aniqlanishi mumkin. Moliyaviy barqarorlikni aniqlashda esa korxona faoliyatining muhim jihatlarini aks ettiruvchi 
asosiy ko‘rsatkichlardan foydalaniladi. Xususan, joriy likvidlik koeffitsiyenti korxonaning qisqa muddatli 
majburiyatlarni qoplash qobiliyatini ifodalaydi, moliyaviy mustaqillik koeffitsiyenti uning kapital tuzilmasidagi 
mustaqillik darajasini tavsiflaydi, rentabellik darajasi faoliyat samaradorligini aks ettiradi, pul oqimlari barqarorligi 
esa moliyaviy oqimlarning uzluksizligi va barqarorligini baholash imkonini beradi. Mazkur ko‘rsatkichlar asosida 
korxonaning moliyaviy barqarorligi kompleks tarzda aniqlanadi. Masalan, moliyaviy mustaqillik koeffitsiyenti 
orqali korxonaning o‘z mablag‘lari ulushi va tashqi qarz manbalariga bog‘liqlik darajasi baholanadi.

A.D. Sheremet [5]ga ko‘ra, ushbu ko‘rsatkichning 0,5 dan yuqori bo‘lishi korxonaning moliyaviy 
barqarorligini ifodalaydi. Sinergetik yondashuv nuqtai nazaridan esa sinergetika nazariyasi [3] (Haken, 1983)
ga ko‘ra, murakkab tizimlarda yakka elementlarning oddiy yig‘indisi emas, balki ularning o‘zaro ta’siri tizim 
samaradorligini belgilaydi. Shu asosda aloqa korxonalarida investitsion faollik va innovatsion faoliyat o‘zaro 
bog‘liq holda rivojlanib, bir-birini kuchaytiruvchi ta’sir ko‘rsatishi mumkin. Natijada ushbu omillar uyg‘unligi 
korxonaning umumiy iqtisodiy barqarorligini oshirishda muhim ahamiyat kasb etadi va uni matematik jihatdan 
ifodalash imkonini beradi.

S=IB×InB
Investitsion va innovatsion faoliyat birgalikda yuqori darajada rivojlangan taqdirda, korxonaning umumiy 

iqtisodiy barqarorligi multiplikativ ta’sir hisobiga yanada mustahkamlanadi. Shu asosda iqtisodiy barqarorlikni 
baholashning kengaytirilgan modeli shakllantiriladi.

IBK=w1MB+w2ITB+w3IB+w4InB+αS
Bu yerda α - sinergetik ta’sir koeffitsiyenti.

T A H L I L  V A  N A T I J A L A R
Taklif etilgan integrallashgan model asosida aloqa korxonasining iqtisodiy barqarorligini baholash 

uchun amaliy hisoblash mexanizmi ishlab chiqildi. Hisoblash jarayoni bir necha izchil bosqichlardan iborat 
bo‘lib, dastlab har bir blok bo‘yicha ko‘rsatkichlar normalizatsiya qilinadi, so‘ng ularning o‘rtacha qiymatlari 
asosida tegishli indekslar aniqlanadi hamda yakuniy bosqichda og‘irlik koeffitsiyentlari yordamida umumiy 
integrallashgan ko‘rsatkich hisoblab chiqiladi. Normalizatsiya jarayoni tegishli matematik formula asosida 
amalga oshiriladi.

Bu yerda Xi - real ko‘rsatkich, Xmin va Xmax - tarmoq bo‘yicha minimal va maksimal qiymatlar. Metodikani 
tushuntirish maqsadida shartli ravishda aloqa korxonasi ko‘rsatkichlari asosida hisob-kitob amalga oshirildi 
(1-jadval)1. 

1	 Ko‘rsatkichlar O‘zbekiston telekommunikatsiya tarmog‘ining ochiq statistik ma’lumotlari (Raqamli texnologiyalar vazirligi hisobotlari, 
2023; ITU Statistics Database, 2023) asosida shakllantirildi.

1-jadval. Aloqa korxonasi iqtisodiy barqarorlik ko‘rsatkichlari (normalizatsiyalangan)2

Ko‘rsatkich bloki Indeks qiymati
Moliyaviy barqarorlik (MB) 0.68
Ishlab chiqarish-texnologik (ITB) 0.72
Investitsion barqarorlik (IB) 0.64
Innovatsion barqarorlik (InB) 0.70

Ekspert baholash asosida og‘irlik koeffitsiyentlari quyidagicha qabul qilindi:
w₁ = 0.30; w₂ = 0.25; w₃ = 0.20; w₄ = 0.25
Sinergetik ta’sir:
S=IB×InB=0.64×0.70=0.448
Agar α = 0.10 deb olinsa, yakuniy model:
IBK=0.30(0.68)+0.25(0.72)+0.20(0.64)+0.25(0.70)+0.10(0.448)
Hisob-kitob natijasida:
IBK = 0.204 + 0.18 + 0.128 + 0.175 + 0.0448 = 0.7318
Demak, integrallashgan iqtisodiy barqarorlik indeksi 0,73 ga teng deb baholandi. Taklif etilgan shkalaga 

muvofiq, 0-0,40 oralig‘i past barqarorlikni, 0,40-0,70 oralig‘i o‘rtacha barqarorlikni, 0,70-1,00 oralig‘i esa yuqori 
barqarorlik darajasini ifodalaydi. Olingan natijalar korxonaning barqarorlik darajasi yuqori segmentga yaqin 
ekanligini ko‘rsatadi, shu bilan birga investitsion blokning nisbatan past darajasi umumiy indeks qiymatini 
ma’lum darajada cheklayotganini ham anglatadi.

Tahlil natijalari shuni ko‘rsatadiki, aloqa korxonalarida iqtisodiy barqarorlikni baholash faqat moliyaviy 
ko‘rsatkichlar bilan cheklanib qolmasligi lozim. Sheremet [5] va Blank [6] tomonidan taklif etilgan klassik 
moliyaviy yondashuvlar sanoat korxonalari uchun muhim ahamiyat kasb etsa-da, telekommunikatsiya 
sohasida investitsion va innovatsion omillar yetakchi rol o‘ynaydi. Xalqaro Telekommunikatsiya Ittifoqi (ITU) 
[7] ma’lumotlariga ko‘ra, 5G infratuzilmasiga o‘tish xarajatlari global miqyosda 2025-yilgacha 600 mlrd AQSh 
dollaridan oshishi prognoz qilinmoqda, bu esa investitsion faollik va texnologik modernizatsiya o‘rtasida 
mustahkam bog‘liqlik mavjudligini tasdiqlaydi.

Taklif etilgan modelning muhim afzalligi uning tizimliligi va moslashuvchanligidadir, ya’ni og‘irlik 
koeffitsiyentlarini tarmoq xususiyatlariga mos ravishda o‘zgartirish imkoniyati mavjud. Bundan tashqari, mazkur 
model korxonaning zaif jihatlarini aniqlash hamda strategik qarorlar qabul qilish jarayonida samarali qo‘llanishi 
mumkin.

X U L O S A  V A  T A K L I F L A R
Tadqiqot natijalari shuni ko‘rsatdiki, aloqa sohasi korxonalarining iqtisodiy barqarorligi ko‘p omilli va tizimli 

xarakterga ega bo‘lib, uni baholashda faqat moliyaviy ko‘rsatkichlar bilan cheklanib qolish ilmiy jihatdan yetarli 
emas. Telekommunikatsiya tarmog‘i yuqori kapital sig‘imliligi, tezkor texnologik yangilanishi hamda kuchli 
raqobat muhiti bilan ajralib turadi. Shu sababli iqtisodiy barqarorlikni moliyaviy, ishlab chiqarish-texnologik, 
investitsion va innovatsion bloklar integratsiyasi asosida aniqlash maqsadga muvofiqdir.

Maqolada ishlab chiqilgan integrallashgan indeks modeli korxonaning iqtisodiy barqarorligini kompleks 
baholash imkonini beradi. Taklif etilgan modelning muhim jihati shundaki, unda sinergetik yondashuv hisobga 
olingan bo‘lib, investitsion va innovatsion omillarning o‘zaro kuchaytiruvchi ta’siri matematik jihatdan aks 
ettirilgan. Hisob-kitob natijalari bloklar o‘rtasidagi o‘zaro ta’sirni inobatga olish umumiy baholash aniqligini 
oshirishini ko‘rsatdi.

Tadqiqot davomida ishlab chiqilgan metodologiya aloqa korxonalarida strategik boshqaruv tizimini 
takomillashtirish, investitsion ustuvorliklarni belgilash hamda uzoq muddatli rivojlanish dasturlarini 
shakllantirishda muhim amaliy ahamiyat kasb etadi. Model moslashuvchan bo‘lib, og‘irlik koeffitsiyentlarini 
tarmoq xususiyatlariga mos ravishda o‘zgartirish imkonini beradi.

Umuman olganda, aloqa sohasi korxonalarida iqtisodiy barqarorlikni ta’minlash mexanizmi tizimli, ko‘p 
bosqichli va o‘zaro bog‘liq jarayon sifatida qaralishi lozim. Taklif etilgan integrallashgan indeks va sinergetik 
koeffitsiyentga asoslangan model ushbu jarayonni ilmiy asosda baholash imkonini beradi hamda O‘zbekiston 
sharoitida telekommunikatsiya tarmog‘ining barqaror rivojlanishiga xizmat qilishi mumkin.

Aloqa sohasi korxonalarida iqtisodiy barqarorlikni oshirish uchun, avvalo, investitsion va innovatsion 
faoliyatni uyg‘un rivojlantirish zarur. Shu maqsadda raqamli texnologiyalarni joriy etishga yo‘naltirilgan 
investitsiyalarni kengaytirish hamda ilmiy-tadqiqot ishlanmalarini amaliyotga samarali tatbiq etish tavsiya 
etiladi. Shuningdek, korxonalar faoliyatini baholashda integrallashgan indeks modelidan foydalanish strategik 

2	  Muallif tomonidan yaratilgan.

boshqaruv samaradorligini oshiradi. Moliyaviy resurslardan oqilona foydalanish va risklarni boshqarish 
mexanizmlarini takomillashtirish muhim ahamiyatga ega. Bundan tashqari, tarmoqda sog‘lom raqobat muhitini 
rivojlantirish orqali xizmatlar sifatini oshirish va uzoq muddatli barqaror o‘sishni ta’minlash maqsadga muvofiqdir.

